
Naalakkersuisunut ullog 17. maj 2011-mi imaattunik apeqquteqgarputit:

1. Qaanaami inuit peqgissusaannik misissuinermi  kingullermi
naammasseqgammersumilu inuit timaanni ginngornernik

ulorianartunik nalinginnaasumiit gaffasinnernik
nassaartogarsimava?
2. Qinngornernik nalinginnaasumiit gaffasinnernik

nalaassisogarsimappat saleeqqittogarniarpa piaartumik?

3. Timmisartorsuup B 52-ip 1968-mi nakkarnerata kingorna
gaartartorsuit tamarmik gaginneqarsimappat?

4. Piffissani assigiinngitsuni uumasunik ilogissiornikunik Qaanaap
kommunerisimasaata iluani pisagartoqartarpoq,
pisarineqarsimasunut uumasunut tamakkununnga
katersuiffissamik pilersitsisogarnissaanik pilersaarutegartoqarpa,
taamaalilluni kingusinnerusukkut uumasut misissugassanngorlugit
allamut aallartinnegartussanngorlugit nunap gaavanut
gimaannarnagit?

Tamanna aallaavigalugu Naalakkersuisut imatut ilisimatitsissapput:

1. Qaanaami inuit peqqissusaannik misissuinermi  kingullermi
naammasseqqammersumilu  inuit  timaanni  qinngornernik
ulorianartunik nalinginnaasumiit qaffasinnernik
nassaartoqarsimava?

Peqqissutsimut Aqutsisoqarfik plutoniumegassutsimut quunik misiligutinik
1987/1988 misissuinermik ingerlatsivoq. 1968-mi nalunaarsukkat il.il.
malillugit Plutoniummimik sunniiviginegarnissamut
ilimanaategarnerpaatut nalilernegartut aamma Kalaallit Nunaannit inuit
25-it ilanngullugit inunnut ataatsimoortunut misissuinermut ilaapput.



Misissuinermi tassani misiligutinik misissorneqgartunit plutoniummimik
takussutissarsisoqganngilaq.

Danskinit  kalaallinillu  ikiuullutik  suleqataasut eqgornegarnerannit
amerikamiut  saleeqataasut  Plutoniummimit  eqqorneqgarnerupput.

Amerikamiunit 749-nit saliinermi sulegataasuni USA-mullu
angerlarnermik  kingorna  Plutomiummeqgassuseq pillugu  quunik
misiligutinik misissuiffigineqartunit, Plutoniummeqgassuseq

uuttorneqarsinnaasoq takuneqarsinnaavoq.

Peqqissutsimut Aqutsisogarfimmit ogaatigineqgarpoq, inunni
misissorneqartuni Plutoniummegqalersinnaaneq ima annikitsigisimasoq,
sulisunut ginngorfigitinnissamut akuerisaasumit qinngorfigitissinnaaneq
annikinnerussalluni.

Akuutissamit ginngorfigitinnerup kinguninngua timikkut Plutoniummimik
akoqalersinnaaneq annerpaajusarpoq. 1987/1988-mi  misissuinermi
misissorneqartuni Plutoniummip tangertaanik uuttornegarsinnaasumik
ersittoganngilaq, 2010/2011-mi  Inunnik  misissuinermut  atatillugu
tamatuminnga nutaanik misissuinerit suliarineganngillat.

2. Qinngornernik nalinginnaasumiit qaffasinnernik
nalaassisoqarsimappat saleeqqittoqarniarpa piaartumik?

Soorlu qulaani allaatiginegartoq inunni annerpaamik ulorianartorsiortuni
Plutoniummip tangertaanik uuttorneqarsinnaasunik
nassaartoqarsimanngilaq, taamaattumik saliinissaq
pisariaqartinneganngilaqg.

3. Timmisartorsuup B 52-ip 1968-mi nakkarnerata kingorna qaartartorsuit
tamarmik qaqinneqarsimappat

2008-mi  novembarimi BBC-p aallakaatitsinerani qaartartoq 4
gaanngitsoorsimasoq Pituffiup eqqgaaniinnerarneqarpoq. Naalakkersuisut
Dansk Institut for Internationale  Studier apeqqut pillugu
nassuiaateqaqqullugu ginnuigaat. 2009-mi aggustimi DIIS
nalunaarusiamik  saqqummiussaqarpoq, tassani oqaatigineqarluni,
Pituffiup eggaani immami gaanngitsoorsimasumik gaartartoqanngitsoq.

Tamanna Naalakkersuisut tusaatissatut tiguaat, suliap
nassuiaatigineqarnera pissarsiarinegartoq Naalakkersuisut
naammagisimaarlugu nalunaarutigaat. Tamanna pillugu allakkatigut 4.
aggusti 2009-meersutigut Inatsisartut Nunanut Allanut

Sillimaniarnermullu Ataatsimiititaliaat ilisimatippara.

Taamaattorli Naalakkersuisut isumaqganngillat suliag matumuuna
naammassineqartoq. Allakkatigut 4. aggusti 2009-meersutigut Inatsisartut
Nunanut Allanut Sillimaniarnermullu Ataatsimiititaliaat ilisimatippara,

suliaq naammassinegarniassammat paasissutissat amerlanerusut
pissarsiariniarlugit danskit naalakkersuisui amerikamiut ogartussaasuinut
saaffiginneqqullugit ~ Naalakkersuisut  qinnuigisimagaat. = Annermik
pineqarput plutoniummimut naatsorsuutinik taaneqartatut. Allagaatit
uppernarsaatit pissarsiariniarnerat piffissamik atuiffiuvoq, allagaasivinni

assigiinngitsunik nassaarineqartussaammata, immikkoortiternerilu
nalilerneqartussaallutik. Allagaatit uppernarsaatit ilai tiguneqareerput,
taakkualu Dansk Institut for Internationale Studier-imit

nalilerneqartussaapput.

4. Piffissani assigiinngitsuni uumasunik ilogissiornikunik Qaanaap
kommunerisimasaata iluani pisaqartoqartarpoq, pisarineqarsimasunut
uumasunut tamakkununnga katersuiffissamik pilersitsisoqarnissaanik
pilersaaruteqartoqarpa, taamaalilluni  kingusinnerusukkut  uumasut
misissugassanngorlugit allamut aallartinneqartussanngorlugit nunap
qaavanut gimaannarnagit?

Naalakkersuisut ilisimatitsissutigisinnaavaat, uumasut ilogissiornikut
Kalaallit Nunaanni Pinngortitaleriffimmut ullumikkut
nassiunnegarsinnaareermata, matuma  kingorna  Danmarkip
Avatangiisinik  Misissuiffianut nassiunneqarnissaat isumagissallugu,
tassanilu uumasut sukumiinerusumik misissorneqartarput.

Maannamut Qaanaap eqgaani piniakkat ilogissiornikkut
pisarineqarsimasut uppernarsarlugit misissuinermi paasisat
amerlassusaat killeqarsimapput, Kalaallit Nunaanni Pinngortitaleriffiup
ilisimatitsissutigaa, ukiut kingulliit ingerlanerini uumasunik

ilogissiorsimasunik nassiussisogarsimanngitsoq. Taamaattumik piffissami
matumani katersuiffissavimmik pilersitsinissaq pisariaganngitsoq Kalaalli
Nunaanni Pinngortitaleriffiup nalilerpaa.

Naalakkersuisut ilisimatitsissutigisinnaavaat, Danmarkip Avatangiisinik
Misissuiffiata Pinngortitaleriffik aamma Risg suleqatigalugit atuagaaraq
taaguuteqartoq "Kalaallit Nunaanni uumasuni piniakkani
immikkoorutaasut nappaatillu aamma tassunga pissutaasinnaasut -
Focus: Avanersuaq” 2010-mi saqqummersimmagu. Atuagaaggami
uumasuni  piniakkani iloqgissiornerit  pillugit nassuiaataasinnaasut
innuttaasut atuarsinnaavaat.

Uumasut ilogissiornikkut Kalaallit Nunaanni Pinngortitaleriffimmut
nassiunneqgarsinnaanerinik  innuttaasut annerusumik paasitinniarlugit,
Nunamut namminermut, Pinngortitamut Avatangiisinullu
Naalakkersuisogarfik Kalaallit Nunaanni Pinngortitaleriffik aamma
Qaasuitsup Kommunia suleqgatigalugit Kalaallit Nunaanni
Pinngortitaleriffimmut attaveqarnermut paasissutissat pillugit Qaanaami
gitiusumik sullissivik attaveqarfigissavaa. Peqatigitilugu Qaanaami
Qitiusumik sullissivik uumasuni ilogissiornerit pillugit atuagaaqgamik
paasissutissiifiusumik ilisimatinneqassaaq. Uumasut ilogissiornikut
nalinginnaasumik ilisimaneqgartunik  nappaateqarnersut, imaluunniit

uumasut erseqqginnerusumik misissornegarnissaannut
pisariagartitsisoqarnersoq innuttaasut nammineq naliliinissamut
periarfisaqalissapput.

Inussiarnersumik inuulluaqqusillunga

Kuupik Kleist
Naalakkersuisut Siulittaasuat

